Қазақ тілі апталығы аясында өткізілген
"Жүзден жүйрік"
зияткерлік – танымдық ойыны 

4 «а, «б», «в» сынып оқушылары 

 Мақсаты: Оқушыларды білімді, жан - жақты болуға баулу. Пәнге деген, білуге, үйренуге деген қызығушылықтарын арттыру. Жарысуға, жарыста жеңімпаз болуға ұмтылуын дамыту. Көшбасшылық қабілеттерін ояту. Қазақ тілін құрметтеуге, сүюге баулу. 
 
 Жоспары: 
 1. Ұйымдастыру кезеңі. Әділ-қазылар алқасымен танысу. 
 2. Сайысқа қатысушылармен танысу.  
 3. Ойын шартымен таныстыру. 
«Жүзден жүйрік» зияткерлік ойыны 5 кезеңнен тұрады: «Бәйге», «Полиглот», «Бейнесұрақтар», «Аукцион сұрақтар», «Жорға ». Ең жоғары ұпай алған топ жеңіске жетеді. 
 6. Қорытындылау.  
Ойын барысы:
 	Жүргізуші:- Сәлеметсіздер ме, құрметті ұстаздар мен оқушылар ! Қазақ тілі апталығы аясында өткізіліп жатқан  «Жүзден жүйрік» ойынына қош келдіңіздер !!! 
 
 - Бүгінгі ойынның эпиграфы ретінде Мұхтар Әуезовтың « Халық пен халықты,  адам мен адамды теңестіретін нәрсе – білім» деген түйінді сөзін алып отырмын.  

Жүргізуші: Ойынға 4-ші  сыныптардан іріктелген  3 топ қатысады.  
1-топ: 4 «А» сынып оқушылары (топ құрамында келесі оқушылар: Нурмухаметов Богдан, Нехведович Ксения, Бимусин Нурали)
2-топ: 4 «Б» сынып оқушылары (Маслакова Елизавета, Леонгардт Елизавета, Бубенко Анастасия) 
3-топ 4 «В» сынып (Нургалиев Мадияр, Гориенко София, Антипова Маргарита) 
Топтарға сәттілік тілейміз! 

 1 кезең « Бәйге».
Жүргізуші: Бұл кезең сұрақ-жауап кезеңі.  Мен сіздерге ортақ сұрақтар қоямын. Алдарыңда жатқан белгіні бірінші болып көтерген оқушы жауап бере алады. Әрбір дұрыс жауапқа 1 балл. Егер бірінші болып жауап берген оқушының жауабы қате болса, екінші болып көтерген оқушы жауап беруге құқылы. 
 - Сұрақтарға назар аударайық: 
 1.Қазақстанның мемлекеттік тілі қай тіл ?(Қазақ тілі) 
 2. Елімізде Наурыз мерекесі қашан тойланады? (22 наурыз)
 3. Қазақстанның тұңғыш Президенті кім? (Н.Ә.Назарбаев) 
4. «Поэт» сөзінің қазақшасы қалай? (Ақын) 
5. «Тұңғыш» сөзіне мәндес болатын сөз? (бірінші, алғашқы)
6.  Біз қай қалада тұрамыз? (Петропавл) 
7. Қазір қай жыл мезгілі? (Көктем) 
8. Қ.Р. Тәуелсіздік күні қашан тойланады? (16 желтоқсан) 
9. Қ.Р. рәміздерін атаңдар. (Ту, Елтаңба, Гимн) 
10. Қазақ тілінде неше әріп бар? (42) 

- Әділ-қазылар алқасы 1-ші  кезеңді қорытындылайды. 

 - 2 кезең «Жеті жұрттың тілін біл» 
 Екінші кезеңде сіздерге қазақ тілінде мақал-мәтелдер беріледі. Мақал-мәтелдерді тиісті сөздермен толықтырып, сол сөздерді орыс, ағылшын тілдерінде аударып айту керек. Ең бірінші болып үстелде жатқан белгіні көтерген топ жауап береді. Әрбір дұрыс жауапқа 3 балл. Әр тілде дұрыс айтылған сөздерге 1 балдан беріледі. 
 1. «Еңбексіз ... да тоғаннан шығара алмайсың ..... » (Балықты, Рыбку,  fish ) 
 2. «Жүз теңгең болғанша, жүз ..... болсын» (Досың,  Друг , friend ). 
3. «Ас атасы - ...» (Нан, хлеб, bread) 
4. «Жеті рет өлшеп, ... рет кес» (бір, один, one) 
5. «Күш - ....» (білімде, знания, knowledge) 
6.  «... — алтын қазына. (Кітап, книга, book) 
7. «Тазалық бар жерде ... бар». (денсаулық, здоровье, health)
8. «Iске уақыт, ермекке ...» (сағат, час, hour
Делу время, потехе час

- 2 кезеңнің нәтижесін қорытындылайық . 

 - 3 кезең «Бейнесұрақ» 
- Құрметті топ қатысушылары! Әр топқа телекөрерменнен келген бейне сұрақтар қойылады, сол сұраққа немесе тапсырмаға жауапты топпен ақылдасып, қағаз бетіне түсіресіңдер. Бұл тапсырма үшін әр топ максималды 5 балл алады.  

1.  Қаз-қаз, балам, қаз, балам,
Тақымыңды жаз, балам,
Қадамыңды қарайық,
Басқаныңды санайық.
Қаз-қаз,балам, жүре гой,
Балтырыңды түре ғой. 
- Сәлеметсіздер ме, балалар! Бұл өлең шумақтары қазақтың қандай салт-дәстүріне байланысты айтылады. Және бұл рәсім туралы не білесіздер? 
Жауабы: «Тұсау кесу» 
2. –Сәлеметсіздер ме, балалар! Менің сұрағым қазақ халқының бала тууына байланысты өтетін салт-дәстүріне байланысты. Жаңа туған сәбидің құрметіне жасалатын  алғашқы той қалай аталады? Бұл тойда «балаңыздың бауы берік болсын!»  деген тілектер айтылады. 
Жауабы: «Шілдехана тойы» 
3. –Сәлеметсіздер ме, балалар! Менің сіздерге сұрағым: «Тілашар тойы деген не? Оны қай кезде тойлайды? 
Жауабы: (Баланың тілі жеке –жеке сөздерді айтуға икемделе бастаған кезде, тілі тез шығу үшін дәстүрлі «тілашар тойы»жасалады. Мал сойылып, ауылдың қариялары арнайы шақырылады.)

-3 кезең қорытындысын шығарайық.  

 4-ші кезең. « АУКЦИОН-СҰРАҚТАР» 
 4-ШІ КЕЗЕҢНІҢ ЕРЕЖЕСІ: Бұл кезеңде әр түрлі тақырыптарға байланысты жеңіл, орташа және қиын сұрақтар берілген. Тапсырма қиындаған сайын балл саны да артады. Ең бірінші болып тақырыпты және балл санын 3 кезең қорытындысы бойынша ең төмен ұпай алған топ таңдайды. Егер топ таңдаған сұраққа жауап бере алмаса, кезек қол көтерген келесі топқа ауысады. 
 1. Мамандықтар әлемі 3 5 10 
 2. Етістіктің шақтары  3 5 10 
 3. Ғарышқа саяхат 3 5 10 
 4. Табиғат құбылыстары 3 5 10 

 Мамандықтар әлемі: 
 10 балл – Науқас адамдарды емдейтін мамандық қандай? 
20 балл – Мен ... боламын, тәтті тоқаш сатамын! 
30 балл – Оның қызметі – ғимараттың жобасын жасау. 

Етістіктің шақтары: 
 10- «Мен сахнада ән айттым» қай шақта айтылған?
 20- «Ертең Алтынай байқауға барады» сөйлемдегі етістік қай шақта тұр?
30 – «Мен Алматы қаласына (бару)» келер шаққа қойыңыз. 

Ғарышқа саяхат: 
 10 – Қазақтың тұңғыш ғарышкері кім?
 20 – Гиннестің рекордтар кітабына енген қазақ ғарышкері? 
 30-  Сурет бойынша Күн жүйесінде қанша ғаламшар бар? Оларды атаңдар. 

 Табиғат құбылыстары: 
 10 – Суретте бейнеленген табиғат құбылысын атаңдар. 
 20 – Қыс мезгілін сипаттап беріңдер. 
30 – Мысық шалқасынан жатса, күн қандай болады? 


 Жүргізуші : 
 - Қазылар алқасын, бүгінгі ойын қорытындысын шығаруды сұраймыз. Олар ақылдасып болғанша көрермендермен ойын ойнайық. 
 Ал            сыныбын «Жүзден жүйрік» ойынындағы жеңісімен құттықтаймыз! Алар асуларыңыз көп болсын! Барлықтарыңызға ойынымызды келіп тамашалағандарыңызға көптен көп рахмет! 

Жаңылтпаштар
Есім есі кетіп есінеп отыр екен.
Ол несіне.
Есі кетіп есінеп отыр екен.

Күз, Кез, Көз,
Күш, Кеш, Көш,
Кір, Кер, Көр,
Күл, Кел, Көл,
Кілең қысқа сөз,
Кім оқиды тез?

Омар ора алар,
Омар ора алмаса,
Орал ора алар.


Арқада алты арқар бар,
Қырқада қырық арқар бар.
Қырық арқарда ақ арқар бар.
Алты арқарда марқа арқар бар.


Әбдіреде әбігер әтеш отыр.
Әбігер әтеш отырған
Әбдірені әжем ашып жатыр.


Ғарышкер ұшты ғарышқа.
Ғарышқа ұшты ғарышкер.
Айтшы, ғарыш алыс па?


